ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ


N -     Ա

«2AB ԲԵԴՐՈՍՅԱՆ ՃԱՐՏԱՐԱՊԵՏԱԿԱՆ ԱՐՎԵՍՏԱՆՈՑ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ «ՔԱՂԱՔԱՇՒՆԱԿԱՆ ՓԱՍՏԱԹՂԹԵՐԻ ՄՇԱԿՈՒՄ (ԲԱՑԱՌՈՒԹՅԱՄԲ ՓՈՐՁԱՔՆՆՈՒԹՅԱՆ)» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ 

Ղեկավարվելով «Լիցենզավորման մասին» Հայաստանի Հանրապետության օրենքի 7-րդ հոդվածի 6.1-րդ մասի և 43-րդ հոդվածի 2-րդ մասի աղյուսակի 17-րդ կետի 1-ին ենթակետի պահանջներով՝ Հայաստանի Հանրապետության կառավարությունը որոշում է.


Թույլատրել «2AB Բեդրոսյան ճարտարապետական արվեստանոց» սահմանափակ պատասխանատվությամբ ընկերությանը (Ֆրանսիա) «Տեղական տնտեսության և ենթակառուցվածքների զարգացման ծրագրի» (ՏՏԵԶԾ) նախապատրաստման դրամաշնորհային ծրագրի շրջանակներում իրականացնել քաղաքաշինական փաստաթղթերի մշակում (բացառությամբ փորձաքննության) գործունեության տեսակը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ԿԱՐԵՆ ԿԱՐԱՊԵՏՅԱՆ                      

ՏԵՂԵԿԱՆՔ-ՀԻՄՆԱՎՈՐՈՒՄ

«2AB Բեդրոսյան ճարտարապետական արվեստանոց» Սահմանափակ ՊատասխանատվությաՄԲ ԸնկերությանԸ «ՔԱՂԱՔԱՇՒՆԱԿԱՆ ՓԱՍՏԱԹՂԹԵՐԻ ՄՇԱԿՈՒՄ (ԲԱՑԱՌՈՒԹՅԱՄԲ ՓՈՐՁԱՔՆՆՈՒԹՅԱՆ)» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» 

ՀՀ կառավարության որոշման ընդունման 

1. Իրավական ակտի ընդունման անհրաժեշտությունը 

Սույն որոշման ընդունումը պայմանավորված է «Տեղական տնտեսության և ենթակառուցվածքների զարգացման ծրագրի» (ՏՏԵԶԾ) նախապատրաստման դրամաշնորհային ծրագրի (այսուհետ՝ Ծրագիր) շրջանակներում «2AB Բեդրոսյան ճարտարապետական արվեստանոց» սահմանափակ պատասխանատվությամբ ընկերությանը (Ֆրանսիա) «քաղաքաշինական փաստաթղթերի մշակում (բացառությամբ փորձաքննության)» գործունեության տեսակի իրականացման թույլտվություն տրամադրելու անհրաժեշտությամբ:

2. Կարգավորման հարաբերությունների ներկա վիճակը, առկա խնդիրները և առաջարկվող լուծումը 

Հայաստանի Հանրապետությունը Համաշխարհային Բանկից ֆինանսավորում է ստացել՝ «Տեղական տնտեսության և ենթակառուցվածքների զարգացման ծրագրի» (ՏՏԵԶԾ) նախապատրաստման դրամաշնորհային ծրագիրը (Դրամաշնորհ No. TF0A1063) ֆինանսավորման համար: 

ՏՏԵԶԾ ծրագրի շրջանակներում նախատեսվում է Հայաստանի պատմական մայրաքաղաք Դվինի թանգարանացման և հարակից տարածքների բարեկարգման, Հին Արտաշատի տարածքում, Խոր Վիրապի վանքի հարևանությամբ  դիտահարթակի և այցելուների տեղեկատվական ու սպասարկման կենտրոնի/զբոսաշրջային կենտրոնի կառուցման, ինչպես նաև Զորաց քարեր հուշարձանի մերձակա տարածքում զբոսաշրջային գոտու ստեղծման նախագծային առաջարկների Էսքիզային տարբերակների մշակում:

Ծրագրի շրջանակներում նախագծային առաջարկների Էսքիզային տարբերակների մշակման համար հայտարարվել են մրցույթներ: Մրցույթների արդյունքներով հաղթող է ճանաչվել «2AB Բեդրոսյան ճարտարապետական արվեստանոց» սահմանափակ պատասխանատվությամբ ընկերությունը (Ֆրանսիա):

Հաշվի առնելով այն հանգամանքը, որ «2AB Բեդրոսյան ճարտարապետական արվեստանոց» սահմանափակ պատասխանատվությամբ ընկերությունը «Քաղաքաշինական փաստաթղթերի մշակում (բացառությամբ փորձաքննության)» գործունեության տեսակի իրականացման թույլտվությունը ստացել է Ֆրանսիայում, անհրաժեշտություն է առաջացել ՀՀ կառավարության կողմից տրամադրել թույլտվություն առկա լիցենզիայի հիման վրա ՀՀ-ում համապատասխան գործունեություն իրականացնելու համար:

«Լիցենզավորման մասին» ՀՀ օրենքի  43-րդ հոդվածի 17-րդ կետի 1-ին ենթակետերի համաձայն քաղաքաշինական փաստաթղթերի մշակումը և փորձաքննությունը հանդիսանում են լիցենզավորման ենթակա գործունեություն: 


«Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում: 

Հիմք ընդունելով վերոգրյալն, առաջարկվում է «2AB Բեդրոսյան ճարտարապետական արվեստանոց» սահմանափակ պատասխանատվությամբ ընկերությանը թույլատրել Ռոմանի առևտրային գործերով դատարանի կողմից և Ռոն-Ալպի ճարտարապետների Ասոցիացիայի Տարածաշրջանային Խորհրդի կողմի տրված վկայականների հիման վրա (կցվում են) Ծրագրի շրջանակներում իրականացնել վերը նշված Ծառայությունների նախագծային առաջարկների Էսքիզային տարբերակների մշակման աշխատանքները:
3. Իրավական ակտի կիրարկման դեպքում ակնկալվող արդյունքը. 

Իրավական ակտի ընդունման արդյունքում «2AB Բեդրոսյան ճարտարապետական արվեստանոց» սահմանափակ պատասխանատվությամբ ընկերությունը ձեռք կբերի Ծրագրի շրջանակներում «քաղաքաշինական փաստաթղթերի մշակում  (բացառությամբ փորձաքննության)» գործունեության տեսակով զբաղվելու իրավունք, ինչը հնարավորություն կտա հիշյալ ընկերությանը քաղաքաշինական օրենսդրության պահանջներին համապատասխան իրականացնել քաղաքաշինական փաստաթղթերի մշակում՝ ապահովելով Նախագծող խորհրդատուի ծառայությունների պատշաճ իրականացումը:
4. Նախագծի մշակման գործընթացում ներգրավված ինստիտուտները և անձինք

Սույն նախագիծը մշակվել է ՀՀ տնտեսական զարգացման և ներդրումների նախարարության Զբոսաշրջության պետական կոմիտեի, ինչպես նաև Հայաստանի զարգացման հիմնադրամի կողմից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ






ՆԵՐԴՐՈՒՄՆԵՐԻ ՆԱԽԱՐԱՐ                                                          ՍՈՒՐԵՆ ԿԱՐԱՅԱՆ

ՏԵՂԵԿԱՆՔ 
«2AB Բեդրոսյան ճարտարապետական արվեստանոց» Սահմանափակ ՊատասխանատվությաՄԲ ԸնկերությանԸ «ՔԱՂԱՔԱՇՒՆԱԿԱՆ ՓԱՍՏԱԹՂԹԵՐԻ ՄՇԱԿՈՒՄ (ԲԱՑԱՌՈՒԹՅԱՄԲ ՓՈՐՁԱՔՆՆՈՒԹՅԱՆ)» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ  

Սույն որոշման նախագծի ընդունումը ՀՀ 2016թ. պետական բյուջեի ծախսերի ավելացում կամ նվազեցում չի նախատեսում:

ՏԵՂԵԿԱՆՔ 
«2AB Բեդրոսյան ճարտարապետական արվեստանոց» Սահմանափակ ՊատասխանատվությաՄԲ ԸնկերությանԸ «ՔԱՂԱՔԱՇՒՆԱԿԱՆ ՓԱՍՏԱԹՂԹԵՐԻ ՄՇԱԿՈՒՄ (ԲԱՑԱՌՈՒԹՅԱՄԲ ՓՈՐՁԱՔՆՆՈՒԹՅԱՆ)» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ»  ՀՀ կառավարության որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

 ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «2AB Բեդրոսյան ճարտարապետական արվեստանոց» Սահմանափակ ՊատասխանատվությաՄԲ ԸնկերությանԸ «ՔԱՂԱՔԱՇՒՆԱԿԱՆ ՓԱՍՏԱԹՂԹԵՐԻ ՄՇԱԿՈՒՄ (ԲԱՑԱՌՈՒԹՅԱՄԲ ՓՈՐՁԱՔՆՆՈՒԹՅԱՆ)» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ»  ՀՀ կառավարության որոշման նախագիծը 

Սույն որոշման նախագիծը մշակվել է «Իրավական ակտերի մասին», «Լիցենզավորման մասին» ՀՀ օրենքների պահանջներին համապատասխան:

ՑԱՆԿ
«2AB Բեդրոսյան ճարտարապետական արվեստանոց» Սահմանափակ ՊատասխանատվությաՄԲ ԸնկերությանԸ «ՔԱՂԱՔԱՇՒՆԱԿԱՆ ՓԱՍՏԱԹՂԹԵՐԻ ՄՇԱԿՈՒՄ (ԲԱՑԱՌՈՒԹՅԱՄԲ ՓՈՐՁԱՔՆՆՈՒԹՅԱՆ)» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ»  ՀՀ կառավարության որոշման նախագծի հեղինակների (մշակողների)

Սույն նախագիծը մշակվել է ՀՀ տնտեսական զարգացման և ներդրումների նախարարության Զբոսաշրջության պետական կոմիտեի, ինչպես նաև Հայաստանի զարգացման հիմնադրամի կողմից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ




ՍՈՒՐԵՆ ԿԱՐԱՅԱՆ

ՆԵՐԴՐՈՒՄՆԵՐԻ ՆԱԽԱՐԱՐ                                                          

